
नीमच । नगरपालिका परिषद् 
नीमच द्वारा नपाध्यक्ष श्रीमती 
स्वाति-गौरव चौपड़ा के मार्गदर्शन 
में नीमच शहर में जारी विकास 
श्रृंखला के तहत शहर में प्रथम 
बार पोल शिप्टिंग कर सड़कों के 
चौड़ीकरण के माध्यम से शहर 
को खूबसूरत बनाने की मुहिम 
प्रारंभ की गई है।

इसी मुहिम के तहत् 
नगरपालिका द्वारा कायाकल्प 
अभियान अंर्तगत वार्ड क्र. 23 
व 24 के अंतर्गत आने वाले 
स्कीम नं. 9 शंकर आइल मिल 
से शंभू व्यायाम शाला व चमड़ा 
कारखाना होकर सिद्धि विनायक 
कालोनी तक 96 लाख रू. की 
लागत से सड़क चौड़ीकरण कर 
डामरीकरण किया जा रहा है, 
जिसका निरीक्षण मंगलवार, 10 
अगस्त को नपाध्यक्ष श्रीमती 

स्वाति-गौरव चौपड़ा ने सभापति 
व वार्ड क्र. 24 की पार्षद श्रीमती 
वंदना खंडेलवाल के साथ किया। 
इस दौरान वार्ड क्र. 23 की पार्षद 
श्रीमती गुंजन-विष्णु राठौर, पार्षद 
रूपेन्द्र लोक्स भी उपस्थित थे।

पोल शिप्टिंग व सड़क 
चौड़ीकरण के बाद चल रहे 
डामरीकरण कार्य का निरीक्षण 
करते हुए नपाध्यक्ष श्रीमती चौपड़ा 

ने कहा कि हमारा उद्देश्य शहर के 
प्रमुख मार्गों का चौड़ीकरण कर 
उन्हें सुंदर व गुणवत्तापूर्ण बनाना 
है। इस हेतु कायाकल्प अभियान 
के तहत तीन प्रमुख मार्गों का 
चयन किया गया है, जिसमें वार्ड 
क. 23 व 24 को जोड़ने वाला 
यह मार्ग भी शामिल है। इस 
मार्ग के बनने से यह मार्ग शहर 
के अनेक मार्गों से जुड़ जाएगा 

और नागरिकों को मूलचंद मार्ग 
से चमड़ा कारखाना होकर सीधे 
कृषि मंडी व बघाना पहुंचने में 
आसानी होगी तथा इससे शहर 
में यातायात का दबाव भी कम 
होगा। श्रीमती चौपड़ा ने बताया 
कि पहले यह मार्ग करीब 9 
मीटर चौड़ा था जिसे 15 मीटर 
चौड़ा किया गया है। निरीक्षण के 
दौरान नपाध्यक्ष श्रीमती चौपड़ा ने 

ठेकेदार व नपा इंजीनियर को कार्य 
गुणवत्तापूर्ण करने के निर्देश भी 
दिए। नपाध्यक्ष श्रीमती चौपड़ा ने 
निरीक्षण के दौरान क्षेत्रवासियों की 
समस्या भी सुनीं और स्कीम नं. 
9 स्थित चैनामाता कुशलामाता 
मंदिर व श्रीकृष्ण मंदिर वाले 
मार्ग के डामरीकरण हेतु नपा के 
उपयंत्री श्री परमार को प्राक्कलन 
तैयार करने के भी निर्देश दिए।

नीमच 10 दिसम्बर । कलेक्टर 
हिमांशु चंद्रा की अध्यक्षता में 
कलेक्टोरेट सभाकक्ष नीमच में 
जिला अधिकारियों की समय-
सीमा पत्रों के निराकरण की 
समीक्षा बैठक आयोजित की गई। 
बैठक में एडीएम श्रीमती लक्ष्मी 
गामड़, जिला पंचायत सीईओ श्री 
अरविंद डामोर एवं सभी एसडीएम 
तथा जिला अधिकारी उपस्थित थे 
।बैठक में कलेक्टर हिमांशु चंद्रा 
ने निर्देश दिए कि जनसुनवाई में 
आए सभी आवेदनों का निराकरण 
प्राथमिकता से करवाएं। 

जनसुनवाई में प्राप्त शिकायतों 
का समय सीमा में निराकरण होने 
पर प्रशंसा करते हुए कलेक्टर ने 
कहा,कि इसी तरह आमजनों की 

समस्याओं का निराकरण कर उन्हें 
लाभांवित करें। बैठक में बताया, 
कि जिन दिव्यांगजनों के प्रमाण 
पत्र नहीं बने है, ऐसे दिव्यांगों 
की सूची तैयार कर, जीरन में 
आयोजित होने वाले शिविर में 
प्रमाण पत्र बनवाएं। 

बैठक में कलेक्टर ने निर्देश 
दिए, कि सभी पंचायतों में 
अपात्रता पर्ची वाले हितग्राहियों 
का नाम हटवाएं। सभी एसडीएम 
को निर्देश दिए, कि दो वर्ष से 
अधिक के धारणाधिकार प्रकरणों 
का निराकरण करें और एमपीईबी, 
खाद्य विभाग, नगरपालिका, 
नगर परिषद, श्रम विभाग सीएम 
हेल्पलाईन के प्रकरणों का 
निराकरण तत्काल करवाएं ।

जनसुनवाई में आए 
आवेदनों का प्राथमिकता से 
निराकरण करवाएं-श्री चंद्रा

शहर में प्रथम बार हो रहा अनेक सड़कों का चौड़ीकरण, 
शहर को नया स्वरूप देने में जुटी श्रीमती चौपड़ा

श्रीमती खंडेलवाल के साथ नपाध्यक्ष ने किया 96 लाख लागत से बनने वाले मार्ग का निरीक्षण

नीमच । इन्दिरा नगर के पास 
स्थित गणपति नगर वार्ड नं.08 
में इन दिनों चोरो का आतंक मचा 
हुआ है। सोमवार मंगलवार की 
दरम्यानी रात को चोरी की नियत 
से घूमते हुए 3 से 5 अज्ञात लोगो 
को रहवासियों ने देखा। लोगो के 
जागने पर वे भाग निकले। पर 
घरो के बाहर लग रहे सीसीटीवी 
कैमरे में कैद हो गये। सोमवार 
मंगलवार की दरम्यानी रात्रि 2ः10 
बजे के आासपास क्षेत्र में चोरी की 
नियम से घूम रहे अज्ञात लोगो को 
रहवासी ने देखा और आसपास 
लोगो को सूचना दी। सभी एक 
दूसरे के बुलावे पर बाहर निकले 
तो चोर भाग निकले। चोरो का 

यहां वहां देखा। पुलिस गश्त की 
गाड़ी आई तो उन्हें चोरो के बारे 
में बताया गया। वहीं एक कार भी 
आई थी जिसमें कुछ लोग बैठे थे 
वो कौन थे यह पता नहीं चला और 
वो भी तेजी से कार को भगाकर 
ले गए। यह सब घटनाक्रम होने 
के बाद क्षेत्र में दहशत व्याप्त हो 
गई। सभी सीसीटीवी कैमरे में देखा 
तो पता चला कि सभी अज्ञात चोर 
युवा लग रहे थे जिन्होंने मुंह पर 
मास्क लगा रखा था। और वे सभी 
के दरवाजों को खींच खींचकर देख 
रहे थे।

रहवासियों ने बताया कि क्षेत्र में 
चौरो की आवाजाही बड़ चुकी है। 
बीते दिवस सोमवार मंगलवार की 

दरम्यानी रात्रि क्षेत्र में डकैती की 
नियत से आए करीब 3 से 5 की 
संख्या में चोरो को देखा गया है जो 
मुंह पर कपड़े बांध कर आये थे । 
उन्होंने गणपति नगर के रहवासियों 
का भी दरवाजा खींचकर तोड़ने 
का प्रयास किया, लेकिन आसपास 
रहवासियों के जागने पर चोर भाग 
निकले। चोरो की आवाजाही से 
क्षेत्र में दहशत का माहौल व्याप्त 
है। रहवासियों ने बताया कि अज्ञात 
लोग देखने में हट्टे कट्टे नजर आ 
रहे थे वे किसी के साथ भी क्षेत्र में 
अप्रिय घटना घटित कर सकते है। 
उनके तरीके से लग रहा था कि वे 
डकैती करने आए हो। रहवासियों 
ने पुलिस से गश्त की मांग की है।

गणपति नगर में चोरो का आतंक, रहवासियों के 
जागने पर भाग निकले, पुलिस गश्त की मांग

सीसीटीवी कैमरे में कैद हुए चौर

कहने वाले जस्टिस शेखर यादव के बयान पर सुप्रीम कोर्ट ने लिया संज्ञान, इलाहाबाद हाईकोर्ट से मांगा ब्योरा
देश बहुसंख्यक के हिसाब से चलेगा

नई दिल्ली । सुप्रीम कोर्ट ने 
एक अहम घटनाक्रम में विश्व हिंदू 
परिषद (विहिप) के एक कार्यक्रम 
में जस्टिस शेखर कुमार यादव के 
विवादास्पद बयानों से संबंधित 
खबरों पर मंगलवार को संज्ञान 
लिया और इस मुद्दे पर इलाहाबाद 
हाई कोर्ट से विस्तृत रिपोर्ट मांगी है।

वीएचपी के कार्यक्रम में 
दिया था भाषण - यह घटनाक्रम 
ऐसे समय में और अहम हो गया 
है जब चीफ जस्टिस संजीव 
खन्ना से विवादित बयान देने वाले 
इलाहाबाद हाई कोर्ट के जज के 
खिलाफ कार्रवाई की मांग की जा 
रही है। न्यायाधीश यादव ने विहिप 
के एक कार्यक्रम में पिछले दिनों 
कहा था कि समान नागरिक संहिता 
(यूसीसी) से समाज में सौहार्द 
बढ़ेगा। इसका उद्देश्य धर्मों और 
समुदायों पर आधारित असमान 
कानूनी प्रणालियों को समाप्त 
कर सामाजिक सद्भाव, लैंगिक 
समानता और धर्मनिरपेक्षता को 
बढ़ावा देना है।

शाहबानो केस का किया 
जिक्र - उन्होंने यह भी कहा कि 
भारत अपने बहुसंख्यकों की इच्छा 
के अनुसार चलेगा। कठमुल्ला देश 
के लिए घातक हैं। उनसे सावधान 
रहने की जरूरत है। इस पर विपक्षी 
दलों सहित विभिन्न धड़ों ने कड़ी 
प्रतिक्रिया व्यक्त की और उन्होंने 
जज के बयानों पर सवाल उठाए 
तथा इसे घृणास्पद भाषण करार 
दिया।

कई दलों और वकीलों ने 
बयान पर जताई थी आपत्ति 
- कैंपेन फार ज्यूडिशियल 

अकाउंटेबिलिटी एंड रिफा‌र्म्स के 
संयोजक प्रशांत भूषण ने मंगलवार 
को सीजेआइ खन्ना को पत्र लिखकर 
इलाहाबाद हाई कोर्ट के न्यायाधीश 
के आचरण की आंतरिक जांच 
कराने का अनुरोध किया। भूषण 
ने कहा कि न्यायाधीश ने न्यायिक 
नैतिकता के साथ-साथ निष्पक्षता 
और धर्मनिरपेक्षता के संवैधानिक 
सिद्धांतों का भी उल्लंघन किया है। 
इस टिप्पणी ने एक तटस्थ मध्यस्थ 
के रूप में न्यायपालिका की भूमिका 
कमजोर की है तथा जनता के 
विश्वास को क्षीण किया है।

माकपा की नेता वृंदा करात ने 
आठ दिसंबर को प्रधान न्यायाधीश 
को पत्र लिखकर कहा कि उक्त 
न्यायाधीश का भाषण उनकी शपथ 
का उल्लंघन है तथा उन्होंने मांग 
की कि न्यायालय में ऐसे लोगों के 
लिए कोई जगह नहीं है। 

करात ने इस मामले में शीर्ष 
अदालत से कार्रवाई करने का 
अनुरोध किया। इसी प्रकार, बार 
एसोसिएशन आफ इंडिया ने 
भी हाई कोर्ट जज के बयान की 
निंदा करते हुए एक प्रस्ताव पारित 
किया।

चोरी करने पहुंचे चोरों ने भगवान को किया 
प्रणाम, एक रात में 11 दुकानों पर बोला धावा
बैतूल । बैतूल में चोरों के 

हौसले बुलंद हैं. रात में एक साथ 
11 दुकानों पर चोरों ने धावा बोल 
दिया. शटर के ताले तोड़कर चोर 
दुकान से सामान चोरी कर ले भागे. 
वारादत सीसीटीवी में कैद हो गई. 
अगली सुबह दुकान के ताले टूटे 
देखकर दुकानदारों ने माजरा समझ 
लिया. घटना मुलताई थाना क्षेत्र 
की है. दुकानदारों की शिकायत पर 
पुलिस ने मामला दर्ज कर लिया है. 
वारदात से पहले चोरों की भगवान 
के प्रति श्रद्धा रिकॉर्ड हुई है ।

दुकान में घुसने की कोशिश 
के दौरान भगवान की तस्वीर गिर 
गई. चोर ने भगवान की तस्वीर को 
प्रणाम कर माथे से लगाया. धार्मिक 
आस्था जताने के बाद चोर ने 
वारदात को अंजाम दिया. मुलताई 
थाना प्रभारी राजेश सातनकर ने 
बताया कि शिकायत मिलने पर 
एफआईआर दर्ज कर ली गई है। 

कुछ संदिग्धों को हिरासत में 
लेकर पूछताछ भी की जा रही है. 
उन्होंने बताया कि वारदात कृषि 
केंद्र, ऑटो पार्ट्स सहित कई 

दुकानों पर हुई है. चोरों ने शटर 
उचकाकर चोरी की वारदात को 
अंजाम दिया ।

वारदात से पहले चोर ने 
चूमी भगवान की तस्वीर 

- सीसीटीवी फुटेज में दो चोरों की 
तस्वीर कैद हुई है. शुभम कृषि केंद्र 
नामक दुकान में घुसे दो चोरों ने 
नगदी और सामान पर हाथ साफ 
कर दिया. चोरी के दौरान चोर 

ने भगवान में आस्था भी जताई. 
दुकान में घुसने के दौरान भगवान 
की रखी हुई तस्वीर नीचे गिर गई. 
चोर ने तस्वीर को पैर की नीचे से 
श्रद्धापूर्वक उठाकर माथे से चूमा. 
फिर तस्वीर को काउंटर पर रखकर 
चोरी की वारदात को अंजाम दिया. 
सीसीटीवी वीडियो के आधार पर 
चोर कपड़ों से पहचाने गये हैं. 
कपड़ों के आधार पर कुछ संदिग्ध 
बदमाशों को पुलिस ने हिरासत 
में लिया है. आरोपियों ने पहचान 
छुपाने के लिए मुंह पर कपड़ा बांध 
रखा था. आस्तिक चोर जिले में 
चर्चा का विषय बने हुए हैं ।

एमपी में डिजिटल अरेस्टिंग के नाम पर ठगी करने 
वालों पर सख्ती, पुलिस को मिली बड़ी सफलता
भोपाल । मध्य प्रदेश 

में अब लोगों को डिजिटल 
अरस्टिंग के नाम पर लूटने 
वालों की शामत आ गई है. 
मध्य प्रदेश के कई जिलों में 
इसी घटनाओं को लोगों की 
जागरूकता से रोक दिया गया है. दूसरी तरफ पुलिस ने भी 
कार्रवाई को तेज कर दिया है. राज्य के नए डीजीपी कैलाश 
मकवाना ने कई जिलों में हुई कार्रवाई की जमकर तारीफ 
की है । एमपी में डिजिटल अरस्टिंग के नाम पर लोगों की 
जीवन भर की कमाई लूटने वाले जालसाजों ने पिछले कुछ 
समय में जमकर आतंक मचाया है. ऐसे में मुख्यमंत्री डॉ. 

मोहन यादव को खुद मोर्चा 
संभालना पड़ा. उन्होंने कुछ 
समय पहले पुलिस महकमे 
के आला अधिकारियों की 
बैठक लेकर डिजिटल 
अरस्टिंग के मामले के जरिए 

ठगी करने वालों पर सख्त कार्रवाई करने के निर्देश दिए थे 
। इसका असर अब दिखने भी लगा है. डीजीपी कैलाश 
मकवाना ने दमोह, इंदौर और सिंगरौली पुलिस की ओर से 
जालसाजी की वारदात को रोककर पीड़ितों को बचाने पर 
उनकी जमकर तारीफ की है. डीजीपी ने लोगों को अलर्ट 
रहने को भी कहा है । 

पिपलिया स्टेशन (निप्र)। जानकारी के अनुसार कयामपुर निवासी 
आदित्य पिता कृष्णवल्लभ मोदी ने नाहरगढ़ थाने पर शिकायत दर्ज 
कराई थी कि रविवार शाम 7 बजे कृषि सेवा की दुकान को बंद कर 
रहा था, इसी दौरान तीन बदमाशों ने मेरी आंख में मिर्च पाउडर डाल 
दिया और मारपीट कर 50 हजार रुपए से भरा बेग छिन लिया व गले 
से सोने की चेन की झपटकर फरार हो गए। पुलिस ने लूट का केस दर्ज 
कर लिया, लेकिन दो दिन बाद भी पुलिस अभी तक आरोपियों को नही 
पकड़ पाई।

नकदी व जेवर लूटने वाले आरोपी 
2 दिन बाद भी नही पकड़ाए

79,325 96,500

स्वत्वाधिकारी, सम्पादक, प्रकाशक एवं मुद्रक ऐश्वर्य शर्मा के लिए माँ भगवती प्रिन्टर्स बंगला नं. 23, आईडीबीआई बैंक के सामने, नीमच, जिला-नीमच, मध्यप्रदेश से मुदित एवं प्रकाशित। सम्पर्कः 9407423966। सभी विवादों का न्याय क्षेत्र नीमच होगा।

हमारे जीजाजी कन्हैयालालजी राहोरिया (पाचोरा वाले) का देहान्त 
दिनांक 8.12.2024 रविवार को हो गया है, जिनकी शोक बैठक दिनांक 
11.12.2024 को सायं 4 बजे हमारे निज निवास स्थान चौरसिया 
अस्पताल के पीछे, घंटाघर के पास, नीमच पर रखी गई है।

- शोकाकुल
चन्द्रप्रकाश नागौरी (प्रजापति)

राजेन्द्र नागौरी (अमीरी चुडा मनासा)
संतोश नागौरी (मास्टरमाइण्ड मोबाईल)

हेमन्त नागौरी (के.पी.इन्टरप्राईजेस)
एवं समस्त नागौरी परिवार

शोक बैठक

मंदसौर । भोपाल सर्किल 
की मनीषा शर्मा और अभिषेक 
ने गुरूवार को सम्पन्न अखिल 
भारतीय एसबीआई इंटर सर्किल 
बैडमिंटन टूर्नामेंट में दोहरी 
कामयाबी हासिल की। यहां सवाई 
मानसिंह स्टेडियम पर खेले गए 
महिला एकल के फाइनल में 
मनीषा शर्मा ने चंडीगढ की दीक्षा 
सालगोर्ता को सीधे गेमों में 21-
17, 21-10 से पराजित किया। 
मनीषा शर्मा ने टीम चैम्पियनशिप 
मे भोपाल सर्किल को विजेता 
बनाने में भी अहम भूमिका 
निभाई। महिला टीम चैम्पियनशिप 
के फाइनल में भोपाल सर्किल ने बेंगलूरू सर्किल को 
आसानी से 2-0 0 से शिकस्त दी। मनीषा की यह 
लगातार तीसरी जीत है जिससे पहले 2022-23 

में बेंगलुरु उसके बाद 2023- 
24 में लखनऊ में भी महिला 
एकल की विजेता रही है साथ ही 
महिला युगल मिश्रित युगल की 
भी विजेता रही हे । महिला की 
इस उपलब्धि पर पूरे जिले को 
गर्व है मनीषा मंदसौर एसबीआई 
मेन ब्रांच में पदस्थ है, मनीषा की 
इस उपलब्धि पर जिला बैडमिंटन 
एसोसिएशन के संरक्षक विशाल 
गोयल, अध्यक्ष सुभाष भंडारी, 
उपाध्यक्ष घनश्याम भटवाल, 
बृजेश जादौन, सचिव नवीन 
जैन, सुनील वरुण, राघवेंद्र 
सिंह, संजय पालड़िया, डॉक्टर 

आशीष भट्ट, कुलदीप सिंह, प्रेमदेव पाटीदार, मनीष 
शेट्टी, भूपेंद्र जैन आदि ने शुभकामनाएं दी एवं उज्जवल 
भविष्य की कामना की ।

बैडमिंटन महिला टीम चैम्पियनशिप 
मनीषा शर्मा ने लगातार तीसरी बार जीती

नीमच । भारतीय मजदूर संघ 
जिला नीमच द्वारा प्रांतीय आव्हान 
पर नीमच क्षेत्र एवं ग्रामीण क्षेत्रों में 
भारतीय मजदूर संघ के कार्यकर्ताओं 
की टोली के साथ  श्रमिकों से संपर्क 
अभियान  को निरंतर जारी रखते 
हुए आज भारतीय मजदूर संघ के 
पदाधिकारियों ने क्षेत्रीय  विधायक 
श्री दिलीप सिंह जी परिहार से उनके 
निवास पर पहुंच मुलाकात कर उन्हें 
भारतीय मजदूर संघ के द्वारा पूरे 
देश में अपने स्थापना के 70वर्षों 
पूरे करने के उपलक्ष्य में चलाए 
जा रहे श्रमिक संपर्क अभियान की 
जानकारी से अवगत कराया साथ 

ही भारतीय मजदूर संघ नीमच के 
जिला मीडिया प्रभारी शंभुप्रसाद 
शर्मा ने इस कार्यक्रम में विधायक 
दिलीप सिंह परिहार से श्रमिक 
संपर्क अभियान में सहभागिता 
सुनिश्चित करने का आग्रह किया 
भारतीय मजदूर संघ के साथ 
विधायक दिलीप सिंह परिहार ने 
भारतीय मजदूर संघ अमर रहे,कौन 
बनता हिन्दुस्तान भारत का मजदूर  
किसान जैसे लोकप्रिय जयघोष से 
गुंजायमान कथ भारतीय मजदूर 
संघ  का मनोबल बढ़ाया श्रमिक 
संपर्क अभियान में विद्यार्थी परिषद 
के कार्यकर्ताओं ने भी अपनी 

सहभागिता निभाई ।
इस अवसर पर भारतीय मजदूर 

संघ नीमच के जिला अध्यक्ष 
नितिन साहू, जिला मीडिया प्रभारी 
शंभुप्रसाद शर्मा, बिजली कर्मचारी 
महासंघ के राजेंद्र कुमार जैन, दिनेश 
शर्मा,भा.म.स. के कोषाध्यक्ष राजेश 
पोरवल,  सौरभ चौहान, राजमल 
व्यास पूर्व भा.म.स. जिलाअध्यक्ष 
मनीष नागदा,जगदीश बागड़ी, 
प्रशांत कुशवाह ,जिला सहकारी 
बैंक के अरुण कुमार चौहान , 
पश्चिम रेलवे कर्मचारी परिषद के 
मुकेश कुमार  सहित कई कार्यकर्ता 
मौजूद थे!

भारतीय मजदूर संघ ने श्रमिक संपर्क अभियान 
के दौरान विधायक श्री परिहार से की मुलाकात

नीमच 10 दिसम्बर । कलेक्टर 
हिमांशु चंद्रा ने मंगलवार को 
कलेक्टोरेट सभाकक्ष नीमच में 
जनसुनवाई करते हुए 72 आवेदकों 
की समस्याएं सुनी और उनका 
निराकरण करने के निर्देश संबंधित 
अधिकारियों को दिए। इस अवसर 
पर अपर कलेक्टर श्रीमती लक्ष्मी 
गामड़, जिला पंचायत सीईओ श्री 
अरविंद डामोर, एसडीएम नीमच 
डॉ.ममता खेडे़ सहित अन्य जिला 
अधिकारी उपस्थित थे।

जनसुनवाई में कनावटी की 
शीलाबाई, सुवाखेडा के ज्ञानचंद, 
इंद्रानगर नीमच की मनीषा, 
बिसलवास खुर्द के सुनील, मोडी 
के कारूलाल, मोरवन के अशोक, 
बनड़ा के कैलाश, दुलाखेडा 
के महिपालसिह, शोभाराम, 
मोहनसिह, केसरसिह, कुम्हारागली 
नीमच केंट के सलीम, इंदिरा नगर 

विस्तार नीमच की ललिता बाई, 
कोराखेडी मोहनलाल, जमुनिया 
कलां पवन कुमार, तारापुर के 
विवेक, रतनगढ के वार्ड नं.2 के 
भेरूलाल, महाराणा बंगला के पास 
नीमच के राजेन्द्र कुमार, हरनावदा 
के सालगग्राम, जवाहर नगर प्लांट 
22 नीमच केंट के रवि शंकर 

शुक्ला, मेघपुरा के दिनेश धाकड, 
सेमली चंद्रावत के कमल धनगर 
ने अपनी समस्याओं से संबंधित 
आवेदन प्रस्तुत किए।

इसी तरह जनसुनवाई में रतनगढ़ 
के प्रकाशचंद्र, बिसलवासकलां की 
जानीबाई, मनासा की मेनाबाई, 
भगवानपुरा की भगवती बाई, 

नीमच केंट की नर्मदाबाई, गुलाब 
खेडी के संतोष सिह, स्कीम नं.9 
के मोहम्मद अकबर, कनावटी के 
नन्दू लौहार, मोडी के मोडीराम, 
चल्दू के रामनिवास, जयसिंहपुरा 
नीमच की श्रीमती शांतिबाई आदि 
ने अपनी समस्याओं से संबंधित 
आवेदन प्रस्तुत किए ।

कलेक्टर ने की जनसुनवाई ः 72 आवेदकों की सुनी समस्याएं

नीमच 10 दिसम्बर । अंर्तष्ट्रीय मानवाधिकार दिवस पर म.प्र.
मानवाधिकार आयोग भोपाल द्वारा नीमच में मंगलवार को कार्यक्रम 
आयोजित किया गया। इस कार्यक्रम में वरिष्ठ नागरिकों की देखभाल एवं 
सुरक्षा पर परिचर्चा की गई। कार्यक्रम की अध्यक्षता डॉ.पूरण सहगल ने 
की। कार्यक्रम में श्री मनोहर सिह लोढ़ा, श्री किशोर जेवरिया, डॉ.आर.
के.भण्डारी, श्री भानुदेव मंचासीन थे। प्रारंभ में श्री विजय बैरागी, श्री 
सी.एस. परिहार एवं डॉ.बी.एल.बोरिवाल ने सभी अतिथियों का स्वागत 
किया। कार्यक्रम का शुभारंभ माल्यार्पण एवं दीप प्रज्जवलित कर किया।

अंर्तराष्ट्रीय मानवाधिकार दिवस 
पर नीमच में कार्यक्रम सम्पन्न

नीमच। इनरव्हील पीड़ित 
मानवता की सेवा का माध्यम है। 
सेवा से व्यक्तित्व का विकास 
होता है युवा वर्ग पीड़ित मानवता 
की सेवा के क्षेत्र में आगे आएं 
तभी उनका जीवन सार्थक साबित 
होगा । सेवा के लिए सभी संघर्श 
करे और हारकर भी जीतना सिखे 
। बुर्जगों की सेवा तथा बच्चों को 
सुंस्कार सिखाएं.. तभी हमारा 
समाज प्रगति करेगा । यह बात 
इनरव्हील क्लब ऑफ नीमच 

डायमण्ड की सचिव अर्पिता 
जिन्दल द्वारा हैप्पी स्कूल बनाने 
हेतु जारी प्रकल्प के दौरान कही। 
क्लब की पूर्व अध्यक्ष पूजा गर्ग ने 
कहा सकारात्मक उद्देष्य के साथ 
हमें शिक्षा के क्षेत्र में सजग रहना 
होगा । पीड़ित और असहाय की 
सहायता के लिए सभी को मिलकर 
आगे बढ़ना होगा तभी समाज और 
राश्ट्र का सर्वांगीण विकास होगा 
। इस वर्ष हमारे क्लब द्वारा शिक्षा 
और स्वास्थ्य पर भी विषेश ध्यान 

दिया जा रहा है। इसी प्रकार हैप्पी 
स्कूल बनाने की कड़ी में आज 
जलव्यवस्था,पुस्तकालय,खेलकदू 
सामग्री प्रदान की। इनरव्हील 
डायमंड इस वर्ष जूलाई से 
विद्यालय को हैप्पी स्कूल बनाने के 
लिए प्रयासरत है। आगे बचे हुए 
प्रकल्प करके हम बहुत ही जल्दी 
विद्यालय को हैप्पी स्कूल बनाएंगे। 
कार्यक्रम के अंत मे स्कूल स्टॉफ 
द्वारा क्लब का आभार व्यक्त 
किया।

इनरव्हील डायमंड ने शासकीय कन्या 
विद्यालय नीमच केन्ट में किये अनेक प्रकल्प

पिपलिया मण्डी 10 दिसम्बर 
(निप्र)। कार की टक्कर से बाइक 
सवार नगर सुरक्षा समिति सदस्य की 
मौत हो गई। हादसा सोमवार शाम 
डिगाव-कचनारा मार्ग पर खानूखेड़ा 
फन्टे पर हुआ। कार (एमपी 09 
आरएन 0786) ने बाइक सवार 
नाहरगढ़ निवासी नगर सुरक्षा समिति 
सदस्य मोहनलाल धाकड़ की मौत 
हो गई। मंगलवार सुबह शव पीएम 
के बाद परिजनों को सुपुर्द कर दिया 
व नाहरगढ़ पुलिस ने कार चालक 
पर केस दर्ज किया।

कार की टक्कर से बाइक 
सवार युवक की मौत

भोपाल । प्रदेश में अगले वर्ष 
में बंपर भर्तियों का ऐलान किया 
गया है, जिसमें 81,075 पदों को 
चिह्नित किया गया है। इन पदों पर 
भर्ती की प्रक्रिया को जल्द ही शुरू 
किया जाएगा। विभिन्न विभागों ने 
रिक्त पदों के लिए प्रस्ताव भेजे 
हैं और इसके लिए भर्ती एजेंसियां 
तैयार हैं। ऊर्जा विभाग ने 2,573 
पदों पर भर्ती के लिए विज्ञापन 
जारी कर दिया है, जिनमें कनिष्ठ 
अभियंता (संयंत्र), मैकेनिकल, 
इलेक्ट्रॉनिक, सिविल, और सहायक 
प्रबंधक सहित अन्य पद शामिल हैं। 
यह भर्ती प्रक्रिया 24 दिसंबर 2024 
से 23 जनवरी 2025 तक एमपी 
ऑनलाइन पोर्टल पर ऑनलाइन 
आवेदन के लिए खुली रहेगी। अपर 
मुख्य सचिव नीरज मंडलोई ने 

बताया कि पश्चिम क्षेत्र 
विद्युत वितरण कंपनी को 
नोडल कंपनी बनाकर 
संपूर्ण भर्ती प्रक्रिया पूर्ण 
करने की जिम्मेदारी दी 
गई है। कंपनी ने तृतीय 
एवं चतुर्थ श्रेणी के 
2,573 पदों के लिए 

विज्ञापन जारी कर दिया है।
प्रस्ताव भेजने की तैयारी 

- मुख्यमंत्री डॉ. मोहन यादव ने 
दिसंबर 2024 तक एक लाख 
सरकारी पदों पर भर्ती करने की 
घोषणा की थी। इसके तहत, विभिन्न 
विभागों ने रिक्त पदों को चिन्हित 
कर लिया है और अब प्रस्ताव 
भेजने की तैयारी हो रही है।

स्कूल शिक्षा विभाग और 
गृह विभाग में सबसे अधिक 
पद - सबसे अधिक पद स्कूल 
शिक्षा विभाग और गृह विभाग में 
हैं, जिनमें क्रमशः 24,500 और 
20,000 पद शामिल हैं। इसके 
अलावा, उच्च शिक्षा और तकनीकी 
शिक्षा विभाग 11,800 पदों पर भर्ती 
करेंगे।

81 हजार से अधिक पदों के लिए जल्द जारी हो सकता है नोटीफिकेशन
प्रदेश में 2025 में होंगी बंपर भर्तियां

प्रदेश में फिर 15 IAS 
अफसरों का तबादला

भोपाल । मध्य प्रदेश सरकार के 
सामान्य प्रशासन विभाग में एक बार 
फिर भारतीय प्रशासनिक सेवा के 
अधिकारियों की तबादला सूची जारी 
की है. यह तबादला सूची भी पूर्व 
में जारी की गई ट्रांसफर लिस्ट की 
तरह रात में ही सामने आई है. साल 
के अंत में भी प्रशासनिक सर्जरी का 
सिलसिला जारी है । मध्य प्रदेश 
सरकार के सामान्य प्रशासन विभाग 
ने कई आईएएस अधिकारियों के 
तबादलों की लिस्ट जारी करते 
हुए उन्हें नई जिम्मेदारी सौंपी है. 
आईएएस अधिकारी केसी गुप्ता को 
राज्यपाल के अपर मुख्य सचिव के 
पद पर पदस्थ किया गया है. इसी तरह 
मुकेश चंद्र गुप्ता को नई जिम्मेदारी 
के रूप में मानव अधिकार आयोग 
का सचिव बनाया गया है । तबादला 
सूची में मयंक अग्रवाल को प्रबंध 
संचालक,  मध्य प्रदेश पब्लिक 
हेल्थ सर्विसेस कॉरपोरेशन लिमिटेड 
की जिम्मेदारी दी गई है. आईएएस 
तन्वी हुड्डा को अपरायुक्त वाणिज्य 
कर इंदौर बनाया गया है.  ग्वालियर 
में पदस्थ नीतू माथुर को अपरायुक्त 
रीवा संभाग की जिम्मेदारी दी गई है 
। वहीं आईएएस जमुना भिड़े को 
सचिव जनजाति प्रकोष्ठ राज भवन 
भोपाल बनाया गया है ।


